
				এই পাতাটির মুদ্রণ সংশোধন করা প্রয়োজন। 
কুমায়ু বিভাগ এবং উত্তরাখণ্ড । ՀԵ՞Տ
কলরোল-ভারতবর্ষের শীর্ষস্থানীয় প্রকৃতির এই লীলানিকেতনটীকে বৈচিত্ৰ্যময়, সৌন্দৰ্য্যমুখরিত এবং দেব-ঋষি-সিদ্ধ-গন্ধৰ্ব্ব-সেবিত ও অন্সরোগণের প্রকৃতই বাসোপযোগী করিয়া রাখিয়াছে। ইহার পাষাণহৃদয়-ভেদী অসংখ্য প্রস্রবণ, পদ্মাকর এবং স্বচ্ছসলিল সরোবরের বাহুল্য দর্শনে মনে হয় বিশ্বশিল্পী তাহার চিত্ৰশালিকার উৎকৃষ্ট দৃশ্যপটগুলির ন্যায় এ চিত্রপটেও যেন গাঢ় মনোনিবেশ করিয়া ইহাকে মুনিমানসবিমোহন এবং সৰ্ব্বজনের নয়নাভিরাম করিয়া দিয়াছেন।
ব্রিটিশ সাম্রাজ্যের মধ্যে সর্বোচ্চ পৰ্ব্বত তুষার-কিরীটিনী “নন্দাদেবী” ইহারই অন্তৰ্গত এবং জেলা আলমোড়ার সীমাভুক্ত। সাগরবক্ষ হইতে নন্দাদেবী পচিশ হাজার ছয়শত একষট্টি ফুট উচ্চ। ইহা শিব শূলাকৃতি তেইশ হাজার চারিশত ফুট উচ্চ সুপ্ৰসিদ্ধ ত্ৰিশূল পৰ্ব্বতের উত্তরপূর্বে অবস্থিত। এই উদ্যত ত্ৰিশূল দ্বারা নাকি অন্নপূর্ণার প্রাসাদ “নন্দাকোট” রক্ষিত হইতেছে। নন্দাদেবীর চতুর্দিকস্থ তুষাররাশি যখন বায়ুসংযোগে মেঘের ন্যায় সঞ্চালিত হয় তখন পার্বত্য অধিবাসিগণ অন্নপূর্ণর (নন্দাদেবীর) রন্ধনশালার ধূম দেখিতে পাইয়া ভক্তিভরে প্রণাম করিয়া থাকে। এই দেবলোকের দক্ষিণবৰ্ত্তী গিরিমালা গৰ্গাচল নামে বিখ্যাত। গৰ্গাচল কোথাও ৬০ ০০, কোথাও ৭০ ০০ এবং কোথাও বা ৯০০০ ফুট উদ্ধে উত্থিত হইয়া মহামুনি গর্গের পুণ্যস্মৃতি বহন করিতেছে। জেলা নয়নীতালের এক ষষ্ঠাংশ গৰ্গাচলের মধ্যে অবস্থিত। নয়নীতাল নগর ও সরোবর গর্গাচলের একটী উপত্যকাভূমি শোভিত করিয়া আছে। সরোবরটা প্ৰায় আৰ্দ্ধক্রোশ বিস্তৃত এবং ইহার ব্যাস দুই মাইলের কিছু উপর। ইহা সাগর পৃষ্ঠ হইতে ছয় হাজার তিনশত পঞ্চাশ ফুট উচ্চে অবস্থিত এবং ৯৩ ফুট বা ৬২ হাত গভীর। নয়নীতালের সর্বোচ্চ পাহাড় “চীনা”র একাংশ “শেরকা ডাণ্ডা” ইহার উত্তরে ; এবং আয়ারপাটী দক্ষিণে অবস্থিত। ইহা পূৰ্ব্বপশ্চিমে লম্বমান, ইহার চতুর্দিকের সঙ্কীর্ণ সমতল ভূমিতে ও পর্বতগাত্রে রাজপথ, হৰ্ম্ম্য, ক্রীড়ালয়, বিপণি প্রভৃতি বিরাজিত। সরোবরের পশ্চিমদিকের সমতলক্ষেত্রে রঙ্গভূমি ও পশ্চিম উপকূলে মন্দির। ইহার পূর্বপ্রান্ত গৰ্গাচলের প্রান্তসীমার দ্বারা বেষ্টিত। নয়নীতালের অধিষ্ঠাত্রী দেবী নন্দ । নন্দা দুৰ্গারই নামান্তর। দেবীপুরাণ মতে
“নন্দতে সুরলোকেষু নন্দনে বসতেই থবা।
হিমাচলে মহাপুণ্যে নন্দাদেবী ততঃ স্মৃত ॥”-৩৭ অঃ । an) .

